
Etanercept ac efalizumab i drin psoriasis

	Mae'r Asiantaeth Feddyginiaethau Ewropeaidd (EMEA), corff yr Undeb Ewropeaidd sy'n gyfrifol am fonitro diogelwch meddyginiaethau, wedi dileu'r awdurdodiad marchnata ar gyfer cyffur soriasis Merck Serono, efalizumab (Raptiva). Felly, mae NICE wedi dileu ei ganllawiau ar y defnydd o efalizumab i drin oedolion sydd â soriasis.

Y wybodaeth yn y daflen hon yw'r canllawiau gwreiddiol a ddatblygwyd yn 2006. Noder mai mai ond y canllawiau ar y defnydd o etanercept i drin oedolion â soriasis sy'n parhau mewn grym bellach.


Mae’r daflen hon yn ymwneud â phryd y dylid defnyddio etanercept ac efalizumab i drin pobl sydd â soriasis plac yn y GIG yng Nghymru a Lloegr. Mae’n egluro’r canllawiau (cyngor) gan NICE (y Sefydliad Cenedlaethol dros Iechyd a Rhagoriaeth Glinigol). Cafodd ei hysgrifennu ar gyfer pobl sydd â soriasis plac ond gallai hefyd fod yn ddefnyddiol i’w teuluoedd neu ofalwyr neu unrhyw un sydd â diddordeb yn y cyflwr.
Nid yw’n disgrifio soriasis plac na’r triniaethau’n fanwl – dylai aelod o’ch tîm gofal iechyd drafod y rhain gyda chi. Ceir rhai ffynonellau gwybodaeth a chymorth pellach ar y dudalen gefn.



	Beth y mae NICE wedi’i ddweud am etanercept ac efalizumab?

Dylid cynnig etanercept fel dewis i drin oedolion â soriasis plac difrifol pan: 

· nad yw triniaethau eraill wedi gweithio (er enghraifft, cyffuriau a roddwyd drwy bigiad neu drwy’r genau, hynny yw, drwy’r geg), neu 

· bydd y triniaethau eraill hyn yn achosi adwaith sy'n golygu na ddylai'r unigolyn barhau i'w cymryd, neu 

· bydd gan y person gyflwr arall neu mae’n defnyddio meddyginiaeth arall sy’n golygu na ddylent gymryd y triniaethau eraill hyn.
Os nad yw soriasis y person wedi dangos ymateb mesuradwy i etanercept ar ôl 12 wythnos, dylid rhoi’r gorau i’r driniaeth.
Dylid cynnig efalizumab fel dewis i drin oedolion â soriasis plac difrifol os:
· yw'r unigolyn yn bodloni'r meini prawf yn y tri phwynt bwled uchod, ac
· nad yw etanercept wedi gweithio, neu 

· mae etanercept yn achosi adwaith sy’n golygu na ddylai'r unigolyn barhau i'w cymryd, neu 

· mae gan y person gyflwr neu mae’n cymryd meddyginiaeth arall sy’n golygu na ddylai barhau i gymryd etanercept. 

Nid argymhellir triniaeth bellach gan ddefnyddio efalizumab oni bai fod soriasis y person wedi dangos ymateb mesuradwy ar ôl 12 wythnos.



Soriasis
Mae soriasis yn afiechyd sy’n effeithio ar y croen lle y caiff prosesau arferol adnewyddu celloedd y croen eu cyflymu. 
O dan amgylchiadau arferol mae celloedd croen newydd yn codi i wyneb y croen ac mae’r rhai marw ar y wyneb yn disgyn i ffwrdd. Mewn pobl sydd â soriasis mae hyn yn digwydd mor gyflym fel bod y celloedd croen newydd yn cyrraedd y wyneb cyn i’r hen rai farw a disgyn i ffwrdd. Mae hyn yn achosi cyforgroen coch wedi’i orchuddio â chen ariannaidd a elwir yn ‘placiau’. 
Mae soriasis yn gwaethygu dros amser, ond gall fod yn anrhagweladwy gyda symptomau’n amrywio o fod yn ysgafn i fod yn ddifrifol. 

Etanercept ac efalizumab
Mae etanercept ac efalizumab yn ddwy feddyginiaeth a ddefnyddir i drin soriasis.
Gall etanercept ac efalizumab helpu i leihau’r newidiadau croen yn y corff sy’n achosi soriasis plac.
	Beth mae hyn yn ei olygu i mi?
Pan fydd NICE yn argymell triniaeth, rhaid i’r GIG sicrhau ei bod ar gael i’r bobl hynny y gallai eu helpu, fel arfer o fewn 3 mis i gyhoeddi’r canllawiau. Felly, os oes gennych soriasis plac a bod eich meddyg yn credu mai etanercept neu efalizumab yw’r driniaeth gywir i chi, dylech allu cael y driniaeth ar y GIG. Gweler www.nice.org.uk/aboutguidance os credwch eich bod yn gymwys i gael y driniaeth ond nad yw ar gael.



Rhagor o wybodaeth
Gall y sefydliadau isod roi rhagor o wybodaeth a chymorth i bobl sydd â soriasis. Nodwch nad yw NICE yn gyfrifol am ansawdd na chywirdeb unrhyw wybodaeth neu gyngor a roddir gan y sefydliadau hyn. 

· Y Gymdeithas Soriasis, 08456 760 076, 
www.psoriasis-association.org.uk
· Ymgyrch Gofal Croen, www.skincarecampaign.org
· Cynghrair Arthropathi Soriatig, 0870 7703212, 
www.thepaa.org
Gall Galw Iechyd Cymru ar-lein (www.nhsdirect.wales.nhs.uk) fod yn fan cychwyn da i gael gwybod mwy.  Efallai y gall eich Gwasanaeth Cyngor a Chysylltiadau Cleifion (PALS) lleol roi cyngor a chymorth pellach i chi. 

	NICE

Mae NICE yn llunio cyngor (canllawiau) i’r GIG ynglŷn ag atal, canfod a thrin gwahanol gyflyrau meddygol. Ysgrifennir y canllawiau gan arbenigwyr annibynnol gan gynnwys gweithwyr gofal iechyd proffesiynol a phobl sy’n cynrychioli cleifion a gofalwyr. Maent yn ystyried yr holl ymchwil ar yr afiechyd neu'r driniaeth, yn siarad â phobl yr effeithir arnynt ac yn ystyried y costau cysylltiedig.  Disgwylir i staff sy’n gweithio yn y GIG ddilyn y canllawiau hyn.
I gael rhagor o wybodaeth am NICE, ei waith a sut y mae’n gwneud penderfyniadau, ewch i www.nice.org.uk/aboutguidance
Mae’r daflen hon a fersiynau eraill o’r canllawiau hyn a anelir at weithwyr gofal iechyd proffesiynol ar gael ar www.nice.org.uk/TA103

Mae ‘canllawiau arfarnu technoleg’ NICE yn rhoi cyngor ar sut a phryd y dylid defnyddio cyffuriau a thriniaethau eraill yn y GIG.

Gwybodaeth i bobl sy’n defnyddio gwasanaethau’r GIG








Efallai nad dyma'r unig driniaeth bosibl ar gyfer trin pobl â charsinoma celloedd arennol datblygedig a/neu fetastatig. Dylai eich arbenigwr siarad â chi ynghylch p'un a yw'n addas i chi a pha opsiynau triniaeth eraill sydd ar gael.

